
Salvina sive Sylvia Azzopardi Herbert
V.

Joseph Azzopardi

II-Qorti:

1. ll-konvenut appella mis-sentenza tal-10 ta’ Ottubru 2019 tal-Qorti

Civili (Sezzjoni tal-Familja) li titratta dwar il-firda tal-konjugi Azzopardi i

zzewqu fit-3 ta’ Awissu 1997 u minn liema zwieg ma kellhomx tfal.

2. Fit-30 ta’ Ottubru 2019 il-konvenut ipprezenta r-rikors tal-appell u |-

aggravju tieghu hu:

‘Wi I-ewwel Qorti ghamlet apprezzament hazin tal-provi u dan
principalment ghall-fatt li I-ewwel Qorti, minkejja li tat digriet sabiex |-
appellant jigbor I-affarijiet tieghu mid-dar matrimonjali, fost liema
affarijiet kien hemm dokumenti u servers b’att ta’ data, baga’ ma
nghatax tali affarijiet;

“llli proprju ricentement huwa rega’ akkwista ac¢ess ghal wiehed mis-
servers li huwa kellu hemm hekk hemm il-provi li huwa kien ghamel
riferenza ghalihom fir-risposta guramentata tieghu.

“lli minhabba dan il-fatt, huwa ma kellux ac¢ess ghal din id-data u I-
provi ohra li ghandhom fil-pussess tal-attri¢ci u dan holoq pregudizzju

kbir ghalih, liema pregudizzju die rifless fis-sentenza moghtija mill-
ewwel Qorti bejn il-partijiet”.

3. Ghaldagstant talab lil din il-Qorti sabiex:

“ ... thassar, tirrevoka u tikkancella s-sentenza tal-Qorti Civili (Sezzjoni
tal-Familja) fl-ismijiet premessi moghtija fl-10 ta’ Ottubru 2019 per Onor
Imhallef A. Vella u, wara li tawtorizza lill-appellant jipprezenta d-
dokumenti in sostenn tal-eccezzjonijiet u I-kontro-talba tieghu, tilga’
talbiet tal-appellant bl-ispejjez taz-zewg istanzi kontra I-attriCi
appellata”.
4. L-attri¢i wiegbet u qalet li s-sentenza tal-ewwel Qorti hi gusta u din
il-Qorti ghandha tichad I-appell. [lI-konvenuta qgalet li wara digriet tal-gorti
kien mar flimkien mal-pulizija u ha server u xi kompjuters, u numru kbir
ta’ oggetti; “Bir-rispett jigi sottomess illi huwa pjuttost kontradittorju kif
filwaqt li jilmenta li huwa ma hax I-affarijiet tieghu, hu jghid li huwa

akkwista access ghal wiehed mis-servers tieghu reCcentement u dan meta

huwa mar bil-pulizija u ha I-istess oggetti iktar minn sena ilu”.

5. Wara li I-qorti rat I-atti tikkonkludi li hu evidenti li quddiem Il-ewwel

Qorti I-konvenut ma ressagx provi.

6. B’rikors prezentat fis-6 ta’ Marzu 2018 il-konvenut talab lill-qorti
sabiex tawtorizzah jiehu mid-dar matrimonjali kompjuters u servers ta’
terzi u hwejgu personali. B'digriet tas-7 ta’ Marzu 2018 I-ewwel Qorti
lagghet it-talba tal-konvenut. Dan wara li I-ewwel Qorti b’digriet tas-16 ta’
Frar 2018 laqghet it-talba tal-attri¢i sabiex tordna lill-konvenut johrog mid-
dar matrimonjali. Fil-fatt fis-27 ta’ Frar 2018 sar I-izgumbrament permezz

tal-uffi¢jal ezekuttiv tal-qorti (fol. 177).

7. Mill-atti ma jirrizultax li I-konvenut ghamel xi haga ghall-finijiet ta’
ezekuzzjoni tad-digriet moghti fis-7 ta’ Marzu 2018. Lanqgas ma jirrizulta
li fil-kors tal-kawza Imenta li fid-dar kien hemm kompjuters tieghu li fihom
kien hemm provi ghall-kaz ta’ separazzjoni, u li martu kienet gieghda
tostakolah biex jehodhom wara I-imsemmi digriet. F’'dan ir-rigward issir
riferenza ghal dak li xehed in subizzjoni fis-seduta tal-20 ta’ Novembru
2018 u 19 ta’ Frar 2019 quddiem I-Assistent Gudizzjarju. Matul dawk is-
seduti ma Imentax li martu kienet gieghda ¢¢ahhdu milli jkollu ac¢ess
ghall-provi li kellu bzonn sabiex ikun jista’ jiddefendi ruhu fil-kawza. L-
istess wagqt is-seduti li saru quddiem I-ewwel Qorti, ma jirrizultax li |-
konvenut gatt ilmenta. Dan apparti li ghalkemm fis-seduta tat-12 ta’

Ottubru 2017 il-konvenut inghata zmien sabiex jipprezenta I-affidavit

tieghu, naqas milli jipprezentah. Fir-rikors tal-appell langas ma spjega

x’setghu kienu I-provi li llum gieghed jghid li hemm fil-kompjuters.

8. ll-qorti zzid li fir-rikors li pprezenta fis-6 ta’ Marzu 2018 il-konvenut
ma semmiex li fid-dar hemm xi kompjuters u servers li huma tieghu, u li
fihom provi li kienu rilevanti ghall-kawza ta’ firda. It-talba f'dak ir-rikors

kienet bazata fuq il-premessa li:

“llli pero I-esponent, fid-dar matrimonjali, ghandu numru ta’ computers
u servers li huma ta’ terzi peress illi jsewwi |l-computers fuq bazi part
time. Is-servers jikkontjenu informazzjoni ta’ terzi u ghalhekk huwa
importanti hafna li dawn jigu ritornati lill-proprjetarji taghhom. Apparti
minn hekk ghandu wkoll hwejgu personali’.

9. Maghmula dawn il-konsiderazzjonijiet il-qorti tikkonkludi li I-ilment

tal-konvenut hu infondat.

Ghal dawn il-motivi tichad I-appell u tikkonferma s-sentenza appellata bl-

ispejjez kontra I-konvenut.

